
ATODIAD 2 - BIDIAU REFENIW UN TRO 2024/25 ARGYMELL CYMERADWYO

Teitl y Bid Manylion y Bid
Swm a 

argymhellir (£)

Un Tro 1 Adfywio Canol Trefi

Mae bygythiad a dirywiad canol trefi ar droed ers blynyddoedd, gyda siopa ar-lein ac archfarchnadoedd ar ymylon trefi yn ffactorau sydd wedi 
cyfrannu at y dirywiad. Mae'r cyfnod Covid wedi cyflymu'r dirywiad gan adael nifer o drefi yn dioddef o siopau wedi cau, eiddo yn wag am gyfnodau 
tymor hir a diffyg bwrlwm. 

Mae'r bid hwn ar gyfer costau Rheolwr Rhaglen Adfywio Bangor, Rheolwr Rhaglenni Adfywio a Rheolwr Prosiectau Adfywio Canol Trefi ar gyfer y 
cyfnod 2025/26.

145,000

Un Tro 2 Swydd Cymhorthydd Twristiaeth Cynaliadwy
Sicrhau cyllid i ariannu swydd am ddwy flynedd, sy’n allweddol i’n ymdrechion i wireddu strategaeth twristiaeth cynaliadwy newydd ar y cyd gyda'r 
Awdurdod Parc Cenedlaethol Eryri. Bydd yr adnodd ychwanegol yn sicrhau bod cefnogaeth allweddol ar gael i gefnogi blaenoriaethau ac allbynnau 
Cynllun Strategol Twristiaeth Cynaliadwy Gwynedd ac Eryri, cynllun sy'n flaenoriaeth yn Cynllun y Cyngor.

46,040

Un Tro 3 Profion ar hap alcohol a chyffuriau

Ers sefydlu'r polisi Alcohol a Chyffuriau rai blynyddoedd yn ôl, sy'n caniatáu profi aelodau staff pan mae amheuaeth eu bod dan ddylanwad, mae yna 
nifer o staff wedi profi yn bositif i lefel uchel o alcohol ac / neu gyffuriau anghyfreithlon yn eu system. Mae hyn yn peri pryder i reolwyr gwasanaethau 
sydd â gwaith risg uchel yn digwydd ynddynt e.e. gweithio ar ffordd fawr, gyrru cerbydau trwm ayyb. 

Bwriad y bid yw ariannu cynllun peilot am flwyddyn gan weithio yn benodol gyda gweithwyr sydd wedi eu hadnabod fel bod yn gwneud gwaith sydd 
ac elfennau ‘risg uchel iawn’ iddo. 

15,380

Un Tro 4
Cronfa i dalu am wiriadau diogelwch y 

Gwasanaeth Datgelu a Gwahardd (DBS )
Cais am arian un tro i ailgyflenwi cronfa ar gyfer ariannu gwariant gwiriadau dioglewch ar gyfer staff y Cyngor sydd uwchlaw'r gyllideb. 50,000

Un Tro 5 Hygyrchedd y wefan gorfforaethol 

Ym mis Awst 2021, cynhaliodd Swyddfa Cabinet asesiad o'r wefan gan ddatgelu 10 problem gyda hygyrchedd oedd yn effeithio ar nifer helaeth o'r 
wybodaeth ar y wefan. Un mater penodol oedd y nifer sylweddol o ddogfennau PDF – 2,500 - ar y wefan sydd ddim yn hygyrch. Yn ychwanegol i hyn 
mae miloedd o ddogfennau PDF mewn systemau trydydd parti. 

Cyflwynir cais ar gyfer ariannu Swyddog Hygyrchedd y Wefan er mwyn
1. Gwaredu / cywiro 2,500 o ddogfennau sydd ar y wefan;
2. Sefydlu canllawiau/hyfforddiant i staff sut i greu dogfennau PDF hygyrch cyn eu hanfon i’w gosod ar y wefan yn unol â’r ymrwymiad; 
3. Sefydlu cyfres o fideos BSL (Iaith Arwyddo Prydain) ar gyfer prif wasanaethau, e.e. cais am fathodyn glas, cysylltu â’r Cyngor mewn argyfwng/tu 
allan i oriau a gwybodaeth cofrestru.

41,960

Un Tro 6 Cwrdd â materion Iaith statudol

Cais i ariannu Swyddog Iaith Cynorthwyol am ddwy flynedd.

Mae galw am wasanaeth ac arbenigedd cynllunio ieithyddol yr uned iaith wedi cynyddu'n gyson dros y blynyddoedd diwethaf. Byddai ariannu'r swydd 
uchod yn sicrhau digon o gapasiti i ymdopi gyda’r gwaith ac yn rhyddhau'r Uwch Ymgynghorydd Iaith a Chraffu a'r Ymgynghorydd Iaith i 
ganolbwyntio ar faterion eraill yn y maes.

Mae’r swyddog yn gyfrifol yn benodol am:
• gasglu data a monitro cynnydd y Strategaeth Iaith yn unol â gofynion Safonau’r Gymraeg
• ddelio a’r asesiadau effaith a gyflwynir gyda cheisiadau cynllunio, a chyflwyno sylwadau yn unol a’r amserlen heriol 

79,920

Un Tro 7 Strategaeth Iaith – gweithredu ar gyflawni

Ym mis Rhagfyr 2023, cymeradwyodd y Cyngor Llawn Strategaeth Iaith newydd y Cyngor ar gyfer y cyfnod 2023 – 2033. Mae disgwyliadau uchel 
gan y cyhoedd a gwleidyddion Gwynedd i’r Strategaeth fynd i’r afael â phrosiectau penodol i hybu a hyrwyddo’r Iaith yng Ngwynedd. Yn y gorffennol, 
nid oes unrhyw fuddsoddiad wedi ei wneud tuag at wireddu’r Strategaeth Iaith, sy’n groes i ddisgwyliadau'r Comisiynydd Iaith. Ariannu un swydd am 
ddwy flynedd.

85,080

ECONOMI A CHYMUNED

CEFNOGAETH GORFFORAETHOL



Un Tro 8

Parhau gyda’r Cynllun Prentisiaethau a’r 
Cynllun Graddedigion. Sefydlu Cynllun 

Profiad Gwaith newydd ac Academi Gofal - 
Plant ac Oedolion

Cynllun Prentisiaeth, Cynllun Graddedigion a Sefydlu Cynllun Profiad Gwaith
Parhau i ariannu'r cynlluniau prentisiaethu a graddedigion am 3 mlynedd. Prif bwrpas y gwariant fydd i annog adrannau i sefydlu swyddi newydd 
drwy gyfrannu tuag at gostau cyflog a datblygiad yr unigolion ar y gwahanol gynlluniau.

Bydd yr arian hefyd yn talu am gyflogau’r Tîm Talent a Phrentisiaethau sydd yn gweithio gyda’r adrannau i adnabod a sefydlu swyddi addas, 
hyrwyddo ac ymgysylltu gyda gwahanol budd-ddeiliaid, rhoi trefniadau recriwtio a phenodi addas yn eu lle, cefnogi’r unigolion o ddydd i ddydd a 
sicrhau ansawdd y profiadau a’r darparwyr.

Sefydlu Academi Gofal (Plant ac Oedolion ar y cyd)
Mae recriwtio a chadw staff gofal cymdeithasol yn sialens ers rhai blynyddoedd a’r pandemig wedi gwaethygu’r sefyllfa. Nifer o fylchau swyddi yn 
arwain at bwysau cynyddol ar y staff sydd yn gweithio a nifer yn gadael swyddi. Felly, mae angen sefydlu cynllun i weithwyr ddilyn llwybr gyrfa gofal 
cymdeithasol at swyddi fel rheolwyr sefydliadau / gweithwyr cymdeithasol a therapyddion galwedigaethol ac yn gweithio mewn sefydliadau / 
cymuned fel rhan o’r broses datblygu.

2,383,500

Un Tro 9
Swydd Rheolwr Masnachol, Prosiectau a 

Chytundebau

Wedi cyfnod o adolygu Gwasanaeth Ymgynghoriaeth Gwynedd, mae'r rôl hon yn hanfodol i sicrhau tyfiant y Gwasanaeth gan warchod swyddi a 
chynnal cyflogaeth yn yr ardal.  Bydd y rôl yn arwain ar elfennau masnachol ynghyd ag ail-gyflwyno gwasanaeth prisio gwaith allanol o fewn y 
gwasanaethau canlynol (maes cynnal priffyrdd, cynnal tiroedd, toiledau cyhoeddus a glanhau stryd).  Mae’r gwasanaethau yma eisoes yn cynnal 
gwaith sydd yn denu incwm ond hefyd yn gwynebu problemau gorwariant ar hyn o bryd. Bydd y swydd hon yn cynnig cyfleon i allu prisio gwaith o’r 
newydd a hyn yn gystadleuol gan fanteisio ar arbenigedd y gwasanaethau pan ddaw at gystadlu am waith. Bydd y swydd yn hunan-gyllidol ar 
ddiwedd blwyddyn 4.

198,150

Un Tro 10 Parhau i gyflogi Pwynt Cyswllt Sengl 

Parhau i gyflogi Pwynt Cyswllt Sengl i weithredu fel y prif bwynt cyswllt ar gyfer systemau gwyliadwriaeth (CCTV), er mwyn:
• Cydgordio gwybodaeth ynglŷn â’r holl systemau sy’n cael eu defnyddio ar draws bob adran
• Sicrhau bod gweithlu’r Cyngor sy’n gweithredu technoleg gwyliadwriaeth wedi’u hyfforddi’n briodol ac yn dilyn polisïau corfforaethol
• Diweddaru a chyflwyno polisïau offer gwyliadwriaeth corfforaethol
• Cyflwyno gweithdrefnau camerâu gwyliadwriaeth a darparu’r wybodaeth ddiweddaraf am unrhyw newidiadau i ddeddfwriaeth
• Llunio cofrestr asedau lawn a manwl o'r holl gamerâu ac offer cysylltiedig o fewn yr awdurdod
• Cynnal adolygiad blynyddol
• Sicrhau bod bygythiadau seiber yn cael eu hystyried er mwyn pennu a chofnodi pa wiriadau sydd ar waith i ddiogelu data

48,300

Un Tro 11
Buddsoddi mewn technoleg i godi ffi am 

ddefnyddio Toiledau Cyhoeddus
Cynllun i gyflwyno technoleg talu di-gyffwrdd mewn 5 toiled cyhoeddus sy’n codi ffi am fynediad - Caernarfon x2, Dolgellau, Porthmadog a Phwllheli. 80,000

Un Tro 12
Moderneiddio a gwella’r gwasanaeth 

Glanhau Strydoedd

Costau meddalwedd, caledwedd (i gerbydau) a thrwyddedau.

Bwriad y cais yw defnydd o dechnoleg newydd i foderneiddio systemau rheoli gwaith er mwyn gwella effeithlonrwydd ac ansawdd y gwasanaeth. 
Byddai'r system yma hefyd yn adnodd i gyrraedd targedau arbedion. Mae’r adolygiad diweddar o’r Gwasanaeth Glanhau Strydoedd wedi adnabod 
bod systemau rheoli gwaith presennol yn cynnwys cylchdeithiau a rhaglenni casgliadau, yn bell ar ôl eu hoes ac yn rhwystr i gyflawni gwelliannau.

88,610

Un Tro 13 Cynllun Peilot - Casglu Sbwriel Canol Tref 

2 swydd Glanhawr Stryd ychwanegol.

Amlygodd adolygiad diweddar o'r Gwasanaeth Glanhau Strydoedd yr angen i godi proffil y timau yng ngolwg ein trigolion yn ogystal â moderneiddio 
eu dull o weithio.

Bwriad y cynllun peilot fyddai i leoli un glanhawr strydoedd gyda chert / sugnydd sbwriel trydan newydd mewn ardal drefol amlwg ym mhob un o'r 3 
ardal weithredol a newid eu horiau gwaith o rhwng 05:00 a 13:00 ar hyn o bryd i 08:00 - 16:00 fel eu bod yn weladwy i'r cyhoedd. 
I gyd-fynd â'r cynllun, byddai ymarfer brandio i atgyfnerthu’r neges fod cadw ein cymunedau’n lân ac yn daclus yn flaenoriaeth gan y Cyngor. Y gost 
yn cyfrannu at 3 cert / sugnydd ysbwriel trydan a 2 swydd glanhawr stryd ychwanegol am 2 flynedd.

181,000

PRIFFYRDD, PEIRIANNEG AC YGC



Un Tro 14 Cludiant Cyhoeddus

Amcan gorwariant oddeutu £400,000 yn 2023/24.

Cais am adnoddau ychwanegol er mwyn medru cynnal gwasanaethau, a pharhau gyda phrosiectau i wneud gwelliannau arloesol i'r rhwydwaith 
cludiant cyhoeddus yng Ngwynedd.

Byddai'r adnoddau ychwanegol yn dod a’r gwariant o dan reolaeth ar gyfer 2024/25 ac yn rhoi cyfle i’r Adran a'r Cyngor ddod i drefniant mwy 
sefydlog gyda Llywodraeth Cymru, i sicrhau bod gwasanaethau cludiant cyhoeddus yn gynaliadwy, dibynadwy a chost effeithiol.

400,000

Un Tro 15 Strwythur Gwastraff ac Ailgylchu
Cyllido'r newidiadau i swyddi pan oedd y gwasanaeth yn rhan o'r Adran Priffyrdd a Bwrdeistrefol, yn ogystal â'r newidiadau sydd wedi eu gwneud ers 
trosglwyddo'r gwasanaeth.

45,100

Un Tro 16 Camera Teledu Cylch Cyfyng ar y Cerbydau
Gosod camerâu ar gerbydau gwaith, er mwyn hyrwyddo ymddygiadau iechyd a diogelwch da ymysg gweithwyr, lleihau'r risg i weithwyr sy'n gweithio 
ar ben eu hunain, gwella diogewlch o amgylch peiriannau a chasglu tystiolaeth ar gyfer ymchwiliad e.e. biniau yn cael eu methu, difrod i eiddo neu 
ddamwain.

196,970

Un Tro 17 Costau llety argyfwng Digartrefedd
Mae costau cynyddol cyson dros y pedair blynedd diwethaf yn sgil cynnydd yn y galw sydd am lety i unigolion a theuluoedd digartref Gwynedd.  
Hefyd mae cost noson mewn llety argyfwng wedi codi o oddeutu £50 ym Medi 2022 i £85 bellach. Mae'r pwysau yma uwchlaw y £3m sydd wedi'i 
glustnodi o’r Premiwm Treth Cyngor ar gyfer y maes.

1,200,000

Un Tro 18 Aildendro Bysus Ysgolion

Bu i'r Uned Gludiant gynnal proses o ail-dendro Bysus Dwyfor ym Mawrth 2023. Canlyniad y broses oedd fod costau’r contractau newydd yn 
sylweddol uwch. Ymhellach, mae rhai contractau Meirionydd yn destun ail-dendro yn Chwefror / Mawrth 2024.

Mae Panel Adolygiad Cludiant wedi ei sefydlu i adnabod cyfleoedd effeithlonrwydd posib yn y maes er mwyn ceisio rheoli’r cynnydd yn y gwariant. Er 
hynny, mae gweithredu addasiad yn y contractau bysus yn un anodd, yn enwedig yn y tymor byr. 

486,000

Un Tro 19 Cludiant Tacsis a Trenau Ysgolion
Gorwariant ar sail cytundebau Medi 2023. Yn gysylltiedig â -
• Diffyg yn y bid a gyflwynwyd ar gyfer y flwyddyn gyllidol 2023/24. 
• Tŵf gwirioneddol yn y 12 mis diwethaf yn bennaf ar gytundebau cludiant i Ysgolion Arbennig a chytundebau cludiant Addysg Bellach.

409,610

Un Tro 20
Gweithwyr ychwanegol yn sgil derbyn 
Ceiswyr Lloches Heb Rieni fel rhan o’r 

Cynllun Trosglwyddo Cenedlaethol

Mae cefnogi Ceiswyr Lloches Heb Rieni yn gosod pwysau ar y tîm o safbwynt capasiti a gwaith ychwanegol. Mae’r gwaith statudol sydd angen ei 
gyflawni gyda’r pobl ifanc hyn yn fwy cymhleth oherwydd natur eu sefyllfa personol. Maent yn blant mewn gofal hyd nes yn 18 oed, ac felly angen 
cyflawni ymweliadau o leiaf bob 6 wythnos, cynnal adolygiadau statudol, rhoi trefniadau addysg yn eu lle a monitro cynnydd y bobl ifanc yn 
gyffredinol. Mae'r tîm wedi wynebu cynnydd mewn galw ar lefel gyffredinol yn ogystal â’r garfan yma o bobl ifanc.

Bid am arian i greu capasiti i gyfarch yr angen ychwanegol.
1. Arweinydd Ymarfer – i gario llwyth gwaith ac i gynorthwyo’r Rheolwr Tîm drwy ddatblygu cysylltiadau / arbenigedd / rhoi cyngor / mynychu 
cyfarfodydd rhanbarthol a chenedlaethol yn ôl yr angen.
2. Un swydd Gweithiwr Cymdeithasol.

115,000

PLANT A CHEFNOGI TEULUOEDD

AMGYLCHEDD

TAI AC EIDDO

ADDYSG



Un Tro 21
Cyflogau Gweithwyr Cymdeithasol a 

Therapyddion Galwedigaethol
Bid un tro er mwyn gwarchod hawliau cyflogau gweithwyr cymdeithasol a therapyddion galwedigaethol wrth newid i'r strwythur staffio newydd. 212,640

CYFANSWM BIDIAU REFENIW UN TRO 6,508,260

CYFANSWM TRAWSFFURFIO / FFORDD GWYNEDD 3,712,290

CYFANSWM CYNNYDD YN Y GALW 2,795,970

OEDOLION & PHLANT AR Y CYD


